
Strophe 1

Refrain

(hupen)

(Motorgeräusch) (dröhnen)

(laute Autogeräusche)

De Sven isch dänn nüünzähni gsi, s'gaht schnäller als me tänkt
Da hät em s'Mami zum Geburtstag en Schlüssel gschänkt
Zum Schlüssel hät es Auto ghört, es richtigs für uf d'Schtrass
De Sven hät de Motor aagglah und isch voll uf's Gas

Es isch es ganz neus moderns Auto gsi                    
Mit achzg hät's tönt wie'n es jungs Wäschpi
Mit hundertzwänzg häts tönt wie n'es Bienli
De Sven isch so enttüüscht wie no nie gsi

Es Auto bruucht e Hupi
Und de Motor muess luut si
Bim Gasgäh muess es dröhne
Es muess nach öppis töne 

De Sven isch zerscht veruckt gsi, s'hät em grad de Tag versaut
Dänn hät er grossi Luutschprächer is Auto inebaut
Er hät es Tonband laufe lah wo chlopfet, schtampft und kracht
So hät am Sven sis Auto doch no Lärme gmacht

Es Auto bruucht e Hupi, ...

De Sven isch mit sim Auto jetzt fascht immer uf de Reis
Er fahrt dur d'Schtadt und über s'Land und mängisch au im Chreis
Wämmer tufftufftufftuff ghört am Tag oder znacht 
Dänn muess mer nöd lang rate wär das mit sim Auto macht

Es Auto bruucht e Hupi, ...

